
***** Programa  No. 027 - GÉNESIS  14:21 – 15:15 

Ari ñapis qanwan khushkallañataj karishani, kunanqa parlarisun 
Melquisedecmanta,  imaraykuchus Genesis  p’anqapi mana 
parlawanchejchu Melquisedecpa ayllunmanta .chaywanpis  mana 
yachakunchu pichus tatan pichus manan  qasqanta .Chanta  hebreos  
qhelqasqapeqa niwanchej  sut’ita  Melquisedecqa Sacerdote  qasqanta  
Jesucristoman  rijchakuj. mateo qhelqasqapeqa kayta   niwanchej 
Señorninchej  Jesucristoqa  reypuni, chanta  Abrampaj Davidpaj 
mirayninmanta paqarikorqa nin.,  chaymanta  sumajta  noqanchej  
yachananchej  tiyan .imaraykuchus  Cristopis Sumo  Sacerdote 
noqanchejpata,  chantapis  yachanallanchejtaj tiyan imaynachus 
qallariymanta pacha karqa chaykunata. Jesu-Cristojtaqa  mana  
qallariynin  kanchu , nitaj tukukuynimpis. Payqa  wiñaynintimpaj  Dios ,  
Apostol  Juanqa niwanchej  qhelqasqanpi  kayjinata 

Qallariypeqa Palabraqa  karqapun Chay Palabraqa Dioswan 
kasharqa,Palabrataj Diospuni  qarqa.nin  Payqa    Janajpachata 
saqespa ,kaypachaman jamorqa aychaman  tukuspa atiyninta  
rikunanchejpa. Kunanqa  kaypi  qawashanchej  Melquisedecpa 
kawsayninta ,payqa tukuy imapi cristoman rijch’akun kasqa,   munasqa 
runamasi astawan qawarillasunpuni 

Gén.14.18 kayjinta nin 

.Jinallapi Salenmanta rey  Patapi kaj Diospa  sacerdoten 
Melquisedecqa  apamorqa  t’antata  vinotawan. 

Kayqa  yuyarichiwanchej Señor Jesucristoj  nisqanta , maypachachus  
nerqa : Ajinata sapa  kuti kay  t’antata mikhuspa, kay  copamanta  
ujyaspa, Señorpa  wañuyninmanta  willankichej,  pay  kutimunankama.( 
2 Cor. 11:26 ) Kayta  wakichinapajmin Melquisedecqa apamusqa , 
t’antatawan vinotawan;  kaypi rikuchisharqa Señor  Jesucristo  
wañuynin-manta. 

Chayta  yuyaspa Melquisedec  Abramta samincharqa . nerqataj , Abram 
janaj pachamanta Dios tata ashkhatapuni saminchasuchun tukuy 
kawsayniykipi nispa. Melquisedecqa  Diospa  sacerdoten  karqa  jaqhay  
tiempopi , chanta  tukuy  runapajpis.  Señorninchej  Jesucristoqa  Kuraj  
Sacerdote tukuy  runaspaj, kunan p’unchaykama .  Aarónqa  Israelpaj  
sacerdoten  karqa ,  tabernáculo  nisqapi. Melquisedectaj   kuy  runaspaj  



jaqay tiepopi . Chanta  Señorninchej  Jesucristoqa  Melquisedec  
kamachisqaman  jina  payqa kuraj kaj sacerdotepuni.   kay  iskaychuna  
chijllaypeqa  niwanchej . Abram  tukuy  kapujmanta  chunkamanta ujta 
t’aqarispa jaywarerqa  Melquisedeman.  

Munasqa runamasi Ajinata Diosmanta qhelqaspi 
yuyaycharikushanchej  Kunanqa? qawarillasunpuni imaynatachus 
Abram  uj  pruevata  pasasqamanta, kay.(Gén. 14:21) 

Jinapi Sodomamanta  kaj  reyqa  Abramman  nerqa.  Kunanqa  
runasllata  qopuway,tukuy  imastataj,  qan  jap’ikapuy,nispa. ( Gén.  
14: 21 ) 

Kayqa  uj  tentación  qarqa  Abrampaj.  Hammurabi  leyman  jinqa . 
Abram  aterqa  japikapuyta  tukuy  imachus  kajta , chanta  runasnintinta 
ima  chaywanpi .Sodomamanta  reyqa atuj jinapni karqa, .Runasllata  
qopuway  nispa  nerqa  Abrantaqa ,chanta tukuy  imachus  kajta  atinki 
jap’ikapuyta  nispa nerqa.  Chay nisqanqa  tanqaykusharqa pantayman 
Abramtaqa,  sichus  chay nisqanta  jap’ikapunman karqa chayqa 
,runasqa  ninkuman  karqa: Abranqa  manchaj  qhapaj,  Diospa 
yanapayninwan nispa , Chanta Sodomamanta reyri imaninmantaj 
karqa,? ummm payqa ichapis ninman karqa; Dios  mana  Abramta  
bendecinchu, noqa  qopuni  chay  tukuy kapusqanta, noqataj  
qhapajyachini Abramtaqa  ninman  karqa . Abramqa  sumajta 
yuyaycharikuspa  kutichin  sodomamanta reymanqa , chaypaj  
ñawirisunchej  Gén. 14:22-24 

Abrantajri  kuticherqa: Tata  Diosrayku  juraspa  niniña. Patapi  kaj  
Diosman, pichus  cielotawan , kay  pachatawan ruwajman, qampata  
kajta ni  imata  jap’ikapunayta,  ni  ima q’aytullatapis zaspatuyta  
wataykunallapajpis,  ama ni jayk’aj  ninaykipaj : Noqaj  imasniywan  
qhapajyashan ,nispa  24 Manapuni  imasniykitapis  
munanichu.Qanmantaqa,  jap’isaj kamachis  imastachus  
mikhurqankuña,  chayllata. Pikunachus  noqawan  rerqanku  
chaykuna, Aner,Escol ,Mamre imaqa, paykunachá  
jap’iqapunqankupis  imachus  paykunaman  chayajta, nispa nerqa  
Abramqa. (Gén.  14:22-24) 

Abranqa  kasharqa melquisedejpa saminchasqanwan sonqo junt’asqa. 
Imaraykuchus walejpuni karqa melquicedecta rejsisqanqa. Chantapis 
Diosqa wakichiwanchej sapa ujninchejta sumaj sinch’ita sayananchejpaj 



mana juchaman urmanapaj, ,ima munapayaykunasta rikuspapis, chayqa 
manchay walejpuni ichari? Ari munasqa kawsaqe kunaqa ñawirisun 
ñawpaj kaj qhelqa corintiosman 10:13 chaynijsitupi kayjinata nin   

 Juchamam  urmananpaj tantasqa  kankichej  chaypis  
kallpaykichejma  jinalla. Diosqa.cheqamin, manataj 
saqesunqachejchu mana  sayay  atinata   tantasqa kanaykichejta. 
Astawanqa  juchaman  urmanapaj  kashajtiykichej,  Diosllataj  
yanapasunqachej. Nin  Dios tataqa wakicherqa Abranta  mana 
pantayman rinanpaj, astawana tukuy imata  atipananpaj. 

Jaqhaymanta  llojsimuspa  Abram  uj  tratota  ruwarqa  Dioswan. 
Nerqataj, mana ch’ajjuwamanqa  yaykusajchu qhapajyayta mask’aspaqa. 
Mana chaykuna-man sonqoy aysawanchu nispa, sobrinoy  Lot-ta  
kacharichiyta munani chay sajra kawsaymanta, . chaytaqa noqapuni  
ruwayta munani nisqa,  Diostaj  saqerqa  chayta  ruwajta;  chayrayku 
Abramqa rispa parlaykorqa Sodomamanta reywa, sobrinonta 
kacharichiyta munaspa. Chayta  uyarispataj runasqa allinpaj 
qawarqanku abrantaqa.  pay  nin .Noqa cheqan  kawsashaj  Diosta  
yupaychani  nispa ,  chayrayku  nerqani mana  imatapis  oqarekusajchu.  
Qanqa  mana  atiwankichu qhapajyachiyta. Manataj  ap’ikusqaykichu ni 
imata qowasqaykita, ni  uj waskallatapis, ni uj k’aytullatapis 
jap’ikusqaykichu .  Sichus  imallatapis qowajtiyki jap’ikuykiman 
chayqa?,  qanqa niwankiman  moqa  qhapajyachini  nispa.  Chaywanpis  
qhapajyasaj  chayqa  Diospa yanapayninwan. Nisqa abranqa 

Sumajta  reparana  kayta , munasqa runamasi,  Abramqa  chay  waj 
runaspaj  kapuyninkumanqa mana  chhapukuyta munarqachu,  
imaraykuchus  paykunajta karqa chay jallp’a chay tukuy imaspis,  
chantapis Abranqa nerqa mana qhasilla pillapis mikhunmanchu,  
astawan sut’ita parlarispaqa nisunman   pagananku  tiyan 
mikhusqankumanta. Abramtaj chaykunamanta sumajta  waqaychakun, 
mana  ni  imatapis jap’ikullanchu pillamantapis 

ajinata  tukuchanchej  kay  chunka tawayuj  t’aqataqa. kunanqa  chunka  
phisqayuj  t’aqaman yaykusun  Kaypitaj  tarinchej  tawa-kutita 
rikhurisqa Diosqa  abramman. chaypeqa ujkutitawanpis nillantaj 
promesata  ruwasqanta. Ajinata  chayanchej  uj sumaj yachakuyman,  
kunanqa astawan qawarillasunpuni Diosmanta qhelqasqapi Genésis  
15:1 kayjinata nin 



1 Chay qhepata  Tata Dios parlarqa  Abramman  mosqoypi  
jina:Ama manchachikuychu,Abram , imaraykuchus noqa  
qampa  jark’akujniyki   kani. Qampa  t’inkaykeqa  may  
chheqapuni, kanqa nispa. ( Gén. 15:1 ) 

2  
Kay  tawa kaj kutipi rikhurispa , Dios  kallpachan Abramta, pusaspa 
astawan  ñawpajman. Abramtaj jatun-manta thaskirin ñawpajman  
Diospi  atinikusqa , ajinamanta llojserqa sobrinon  Lot-ta kacharichej, 
chantapis ni ima  qhapajyakunasta jap’ikuspa Sodomapi kay  reymanta , 
Chayrayku Tata  Dios  rekhurerqa  Abramman  kallpachanampaj. 

 

Diostaj  nerqa , tukuy imamanta jark’ajniyki kani nispa . Munasqa 
runamasi  chayqa  manchay ima munay- ichari?,  Ichapis  Abram  
reykunaswan  maqanakushaspa ,  uj pata qaqa puntapi jina  tarikurqa  
manataj  yacharqachu  kawsanqachus  wañonqachus  chayta. Chanta  
Dios chaypi yuyarichin  paywan  kasqanta muyuynintinpi , chata nin 
.Ama manchachikuychu  Abram  noqa  kani  jark’ajniyki , nispa. 

Chanta  nillantaj t’inkaykiqa  manchay  jatun  kanqa mispa , nerqataj  
Abramta  walejta  ruwarqanki mana  jap’ikuspa chay  qhapajyaytaqa. 
Noqa  jatun  t’inkata  qosqayki. ¡ ajina ima munayta Diosqa abranman 
parlaykurerqa ¡ Chanta  maypachachus  uj runa Diosman chimpaspa 
creen tukuy sonqomanta chaypis? ajina ima munayllataj, Diospa 
ñawpaqenpi . ari ? munasqa runamasi ajinata astawan 
ñawirillasunpuni,kay genesis 15:2 taqanpi ajinata nin 

Abramtajri  kuticherqa: Tukuyta  kamachej Tata  Dios. ¿ imatataj 
qowanki?  Qan  yachashanki  waway  mana  kasqanta , 
Damascomanta  kamachej  Eliezertaj  tukuy  imasniytapis  
herinciapaj  jap’ikapunan  kasqanta,  nispa. nin (Gén.  15:2) 

Kaypi  tunpitata t’ukurisunchej , Abramqa  cheqata  parlaj runa  karqa. 
Ari Munasqa kawsaqey Tata  Diosqa munan qatapis, noqata pis, kay 
abran jina kananchejta cheqa kajta parlaspa , k’uchi k’uchisituta tukuy 
imata ruwananchejta. Mana Walejchu puraj uya kanaqa  nitaj llulla, nitaj 
suwa, imaynachus kay p’unchaykunapeqa wakin runas kashanku ajinata 

Abramqa  Diosta  nishan; mana astawan  qhapajkayta  munanichu , 
Nintaj  Diosqa imatapis pisichiwanchu , Astawaqa  sonqoypi  manchay  



llakisqa  kani mana  waway kasqanmanta., nispa Yuyarichishan   Diosta  
mana  wawayoj  kasqanmanta,  chanta  Diosqa kutichin:  Abran ,, tata  
kanki  tukuy  nacionismanta, mirayniykitaj  kanqa mama qochapi t’iyu  
jina, mana yupay atina nerqa , 

Jaqhay  tienpopi , Hammurabi kamachina-man jinaqa  ,Eiezer , Abrampa 
uywasqan , herenciata  jap’inan  karqa  tukuy  miraynin piwan . 
Chayrayku  Abramqa   mana  wawayuj  kaspa ,tukuy  imachus  
kapujninta  ,Eliezerpaj kanan karqa  herenciata  jina.  Ari ?  Kunan  
qhawarisunchej  kinsa chhijllaymanta ñawpajman 

Abran nillarqat’aj:Tata  Dios, qan   mana  qowankichu  uj  
wawallatapis; tukuy  imay  kajtapis wasiypi  nacekoj 
kamachillaycha  herenciapaj  jap’ikaponqa  ari,  nispa  4  Tata  
Diostajrí  kuticherqa.  Tukuy  imayki  kajtaqa  kikin  wawaykipuni  
jap’inqa, mana waj  runachu, nispa. ( Gén 15:3-4) 

¿ Yachankichu  qan  munasqa  runamasi,  Diosqa  munasqanman jina 
imatapis ruwasqanta?, maypachachus  runapis  chheqa   kasqanta   
rejsichejtin. Diosqa  cheqatapuni  nin Abramman, mana  uywasqanchu  
herenciata  jap’enqa manachayqa wawaykipuni nin, ajinamanta  Diosqa  
ujtawanpis nillarqataj wawayojpuni  kananta. chantapis  makinmanta  
pusan jawaman chaypitaj  rek’uchin  chasqasta. Ajinmanta yachanchej 
tutapi  kashasqankuta.   Chayta  nishan p’isqa  kaj  chijllaypeqa. 

Chanta Tata Dios Abramta   jawaman  pusaspa , nerqa:  Qhawariy  
allinta  cielota ; ichapis  atiwaj  yupayta ch’askasta. Ajina kanqa 
qampa  mirayniyki, mana yupay  atina, nispa Gén. 15:5 

ñawpajtaqa, Dios  nisqa  Abranta,  mirayniykiqa  kanqa ashkha mama 
qochapi  tiyu  jina nisqa.  kaypitaj nishan mirayniykiqa  kanqa may  
chhika ch’askas cielopi kanku jina nispa . Chayrayku, kay  Abran-
mantaqa , iskay  rij miraynin  llojsinan  kasqa . uj  kaj  mirayninqa kasqa  
aychaman  jina ,  chaytaj kasqa Israel  ayllu ,  ujnintaj  kasqa  
espirituman  jina .  chaytaj  kashan  Iglesia. Chaytaqa  niwanch’ej  
Galatas qhelqapi  kinsa  kaj  t’aqapi, iskaychunka  jesqonniyuj  
chhijllaypi. 3:29 Sichus  qankuna  Cristojta  kankichej   chayqa, 
cheqamanta  Abramhampa mirayninmanta  kankichej , 
herenciatataj  jap’inkichej  Diospa qosaj  nisqaman  jina nispa nin . 
Mana  Abrampaj  wawasninchu kanku,  astawampis paypaj  ayllunmanta  
miraynin. 



Uj  yachachej  Diospa  qhelqanmanta, judio waynuchusman 
parlaykurisqa. moisespa k’acha leyesninmanta ,chantapis  imachus  kay  
ley  nisqaman   jina  Critoj  kausaynimpi   jut’akusqanta, chanta  
qallarerqa  nispa  qankunapis  Abramamanta  jamuj  kankichej  nispa 
.Chantapis  nillarqataj kay yachachejqa noqapis  Abrampa  churin  kani 
nisqa, chay waynuchustaj t’ukurispa qhawanarikusqanku  paykuna  
pura   .Chanta  kay  predicador  nisqa  imaynapitaj Abrampaj  churinman 
tukusunman?,.chayman kutichispaqa tarinchej iskay  rij ayllus  
paymanta  llojsisqanta. Chaymanta astawan yachanapaj ñawirisun kaj 
sojta  kaj  chhijllaypi 

Abhamqa creerqa  Tata Diospaj  nisqanta,  chayrayku  cheqan  
runapaj  qhawasqa karqa ( Gén. 15:6 

 

Kayqa  uj  jatun  chhijllay  bibliapeqa,  munasqa  radiota  uyarikuj. 
Kunan  kaypi  t’ukurisunchej sumajta .  qan  yuyankichu  imaynatachus 
Dios Abramta  makinmanta  pusaspa  jawakama uj ch’isi ch’askasta  
rikuchisqata ?. Mana  iskayrayaspa ,Abramqa ch’askasta  rikusqa   tawa  
waranqata jina ,  ichapis  phisqa  chunaka  waranqata jina ch’askasta 
rikorqa,  chantaqa  manaña  yupayta  atijtenqa. Dios  nesqa ajina  kanqa  
mirayniykiqa  mana  yupay  atina nispa. Payqa  mana aterqachu  
yupayta ch’askasta , noqanchejpis  manallataj yupayta atisunmanchu 
abranpa mirayninta  kunan p’unchaykunaspi ichari? 

Abranqa   cheqamanta  creerqa  Diospi,  chayqa  yachachiwanchej  
Abranqa ninman karqa amen “ajina kachun nispa”  chanta  Dios  nerqa  
chayta  ruwasaj  qanrayku ,  Abhrantaj  nerqa  creeki  Dios tatay ajinata 
ruwanaykita nispa , ajinamanta  abranqa yupasqa  qarqa  cheqan 
runapaj. Diospi Creesqanrayku, munasqa radio  uyarej,  payqa  
chheqanta ruwasqanrayku allinpaj qawasqa  kasqa. Kaytaqa  sut’ita  
reparachiwanchej Apostol  Pablo Romanos  qhelqasqapi , tawa  kaj  
taqapi, ujmanta ph’isqa kaj  chijllaynin  kama . 

1 Imanisunchus  ñaupaj  Tatanchej  Abrahammantari ? imatataj  
tarerqa?. 2  Sichus  Abhaham  ruwasqasninrayku cheqan  runapaj  
qhawasqa  kanman  karqa  chayqa, atinman  karqa  jatunchakuyta, 
Diospaj  ñawpaqenpiri  mana  jatunchakuyta  aterqachu. 3 Ima  
nintaj  Diosmanta  qhelqasqapi ? Abramqa Diospi  creerqa,  chay  
creesqanraykutaj  Diosqa  cheqan  runapaj  Abrahamta  qhawarqa. 



4 Llank’achejqa  pichus  llank’ajmanqa  mana  khuyasqachu  
pagontaqa  jaywapun,  manachayqa  manuta jina. 5  Jinapis  pichus  
mana  imata ruwaspalla,creejlla juchasapata  cheqan  runapaj  
rikhurichejpi ,  chay  runataqa creesqanrayku  Diosqa  cheqan  
runapaj  khawan. 

Abranqa ,  aychaman  jinaqa  mana cheqanpajchu  khawasqa  karqa 
,astawampis  ruwasqasnin  nijta,  chaywampis  Dios  cheqampaj  
khawan. Chayqa Diospaj  khuyakuynin  rayku .Creeninchejqa ,mana  
ruwasqasninchej   jinachu  kusikunanchejpajqa. Creeninchejqa  yupasqa  
cheqanta  ruwasqanchejrayku. ichapis Salvacionta  tarinapaj 
ruwasumman imatapis chayqa? . Diosqa  manu  kamman  sapa  
ruwajman   salvaciontaga. Sapa runa  ruwajman  manuntapis 
pagashanman jinacha kan-man-y. chayrayku munasqa kawsaqey ,  
Diosqa  mana  salvawasunmanchu uj imata ruwasqanchejraykuqa  
astawampis chay  jatun  khuyakuynimpi  salvawanchej 
.munakuwasqanchejrayku. Sichus  noqanchej  salvasqa  kanchej  chayqa  
Diospi  creesqanchejraykulla,  .Chantapis  Jesucristota  sonqosninchejpi 
ap’ikuspa  salvaciontaqa tarichej .¿tukuy runaj ch’ichi sonqonta  payqa  
llinphuchan?.   Juchamanta kacharichen, chayrayku  pikunachus  mana  
Diosniyuj  kashanku   chinkasqa  sajra kausaypi  chayqa  .walej kanman 
wiosma chimpaykunanku, jesucristopi creespa ajinamnata paykunapis  
yupasqa  kankuman  cheqan runas jina. 

Abrahamqa  creerqa Diospi. jap’ikurqataj Diospaj  simi nisqanta , 
Ajinallatataj creeqa  Diospi , juchasapa  runaqa salvacionta tarin,  
ajinatami  qampis  munasqa  runamasi  salvasqa  kayta  atiwaj;  mana 
llank’asqaykiraykuchu astawanqa Cristopi ceesqaykiraykulla, payqa uj 
k’aspi cruspi chakatasqa wañorqa qanpa juchasniykita 
panpachananrayku, ajinamanta rikhuricherqa chay jatun salvacionta 
almaykipaj , 

Munasqa runa masi , astawan ñawirillaunpuni, galatas p’anqapi  3:6 al 
9 ajinata nin 

Yuyarikuychej  Abrahanmanta. Payqa Diospi  creerqa.Diostaj  
cheqan  kayninta  churaykurqa , cheqan  runapaj  khawasqa 
kananpaj. 7 Chayrayku  yachanchej: Cheqamanta  pikunachus  
creenku ,  chaykunaqa Abrahampa  wawasnin  kanku. 8 Diosmanta  
qhelqasqaqa  ñaupajmanta  willarqa  Diosqa  Judio  mana  
kajkunata  creeynijta  cheqampaj qhawananta, chay  sumaj 



willaytataj  Abrahamman  nerqa:  Qampi  tukuy  naciones  
bendicisqa  kanqanku,  nispa. 9  Ajinaqa  tukuy  creejkuna  chay  
creej  Abrahamwan  khusqa  bendicisqa  kanku.   

Abrantaqa cheqan runa kasqanrayku Diosqa allin ñawiwan rikorqa,  
chaywanpis mana qhespicherqachu , cheqamantapuni, ceernan karqa 
salvasqa kananpajqa chaypi sumajta yuyaycharikusun ya, kunanqa 
kutirisunchej. Genesis p’anqaman  15: 7y8 chaypi ñawirisun 

Tata  Dios  nillarqataj:  Noqa  Tata  Dios  orqhomurqayki  Caldea  Ur  
llajtamanta  kay  jallp’ata  herenciaykipaj  qosunaypaj , nispa. 8  
Chaymanta  Abramqa   nerqa: Tukuyta  kamachej Señor Tata 
Diosniy, imaynapitaj  yachasaj  noqapuni kay  jallp’ata herenciayta 
jina  jap’ikapunaytari,  nispa. ( Gén.  15:7-8 ) 

 

Qhawarinchej  kaypiqa  Abramqa  imachus  kajtapuni  nishan. Creentaj  
chay  Diospaj  nisqanpi. Chaykunapi t’ukurispaqa nisunamn qanmanpis 
noqamanpis chay Diospi atinimuy faltawanchej. Mana  kanchu  chay  
kawsaynichejpi..  sichus  mana  kawsayniykipi  tiyan ,   atinikuy Dios 
tatapi chayqa? munasqa runa masi allinsituta uyaririway  , manapuni  
ni  imapis kanchu kawsayniykipi .  Ashkha  runas  kunan  
p’unchaykunapi, wawasman  rejchakuj   kanku,  Iglesiaman  rina  
kajtinqa  phùjllakuypis   kanman jinta  yuyanku.  Chanta  Abramqa 
imachus  kajta yuyaspa. waturin  Diosta,  nispa, imaynapitaj  noqa  
chayta  rejsiasaj, nispa. Abramqa  uj  qhelqasqata  rikuyta  munarqa,  
chay  tukuy  imawanpis.  Abrampataqa  mana  titulusnin  karqachu 
jallp’amanta. 

Diostaj  nerqa , kusikuni  ajinata  watuwasqaykimanata Imaraykuchus  
qanwan tinkusaj kunanqa,  notarioj  wasin punkupi, Chaypitaj  uj  
tratuta ruwasunchej,  imaynatachus uj wawayki  kanqa chaymanta, 
nispa nerqa. Kunan  tratuta  ruwananchejpa  tantarikusun  jaqhaypi ,  
chanta  noqataj sutiyta rank’aykuripusqayki uj  qhelqasqapi nispa,   
ichapis ajinata ninman karqa, ari .   imaynapeqa qan  nishawaj , mana  
ajinachu  kashan   Genesis  qhelqasqape nispa.  chheqamantapuni  mana  
kanchu Dioswan ,Abramwan tinkusqankuqa  notaria punkupeqa . 
Chantapis Munasqa wawqey,  leyman  jina  jaqhay tiempopi  
imaynachus  karqa,  chaytami  Tata  Dios niyta  munarqa  Abranman.   
kunan  ñawirisunchej genesis 15: 9-10 



Diosqa  nerqa: Apamuy  kimsa  watayuj  uj wakata, uj  cabrata, uj 
carnerota ima,jinallataj uj  jurk’ututa. paloma irpatawan, nispa. 10  
Abram  chay uywasta apamorqa  khushkanmanta  khuchuraspataj,  
wakinta ujnin  chimpanman, wakintaj  ujnin  chimpanman 
churarqa. ( Gés. 15:9-10 ) 

Diosqa nerqa  wakichinanta imachus  nisqata  sacrificiopaj .Apamuy  uj  
wakata uj  cabratawan, uj  carnerota , khuskanmanta  khuchuray 
,churaspa wakinta uj  chimpaman,  wakintataj  ujnin  chimpaman ,  
chanta jurk’utata  ama khuchuychu , sapa  ladoman  churay  uj  kamata. 
Ajinatamin  runasqa  tratuta  ruwaj  kanku  jaqhay tiempopi..  Chanta  
Ajinata  iskay runas  tratuta  ruwaspa  yaykuj  kanku acuerdo  imatapis  
vendenankupaj  chanta  rantinankupaj ,chanta  qhawarej  kanku  
preciotapis ,Uj  tratuta  ruwaspañaqa ,makisninkuta  jaywanakuspa  
chanta  iskayninku sacrificioj  chaupinta  pasaj  kanku .  Chanta  kay  
ruwasqankuta,  noqanchejpis  ruwallanchejtaj  kunan  punchaykunapi  
rispa  juezman  chanta  notarioman  sutisninchejta  sumajta  
qhelqaykunapaj  ima. 

Ajinallataj  jaqhay tiempopipis  ruwaj kanku, Ajinata  Abhampis  sumajta  
wakicherqa kay  tratuta  ruwanapaj  imaynatachus  Dios  nisqanman  
jina.  kunan  ñawirisunchej   chunka  ujniyoj  chijllaypi. 

 

Chay  wañuchisqas uywasman patamanta qharqañas 
urayk’amurqanku.Abrantaj chaykunata phawaracherqa.               ( 
Gén 

Kaypiqa  rikushanchej  runaj  ruwasqanta. Abramqa   wakichisqa  chay 
tukuyta imasta,  suyashantaj  Señorta ,qharqañas tukuy  wañusqa  
uywakunasta  mik’uj  , patamanta urayk’amusqanku,  Abramtaj  
chaykunata  phawarachishan. tukuy   qharqañastaj 
chayamushallankupni  jatun mik’unaman. tata  Abram  piwanchus  
tratota  ruwarqanki  chay  Diosqa  mana  kunitan chhamunqachu .aswan 
ratuman ichapis  chayamunqa .ninkumanpis  jinata 
muyupayashanku,chay altar kantupi . chanta Abramtaj  kutichimman  
karqa, ni  pay  jamunqa mana tardanqachu,. Pay kachamuwan kayta  
wakichejta ,chayamusaj tratota  ruwananchejpa niwarqa, nispaninman 
karqa.  kunan ñawirisun  . ( Gén. 15:12  chijllaymanta ñawpajman 



Chharpuyaykushajtin ,Abramqa  puñuywan  
atipachikorqa,laqhayaykojtintaj  sinch’i  manchachikuy payman  
jamorqa  

Chanta Tata  Dios  payta  nerqa  yachay  kayta : Mirayniykiqa  
tiyakonqanku  runaj  llajtampi , chaypitaj  runaj  wata  
runasnin,may k’irinchasqastaj  kanqanku  tawa  pachaj  watata . 13 
) 

Chanta   pichus  chay  jinata  ruwaj  nacionta  castigasaj,  
mirayniykitaj ashkha  imas  aparisqa llojsenqanku. 15  Qanqa 
kusisqa mañupunki,  allin  machuña  kaspa.  

Ajinata nin ari kunanqa kaypi smarisun waj kutikamallaña kachun 

 

 


